Қазақ тілі пәні бойынша 7-сынып оқушысының өзіндік жұмысының жоспары
IV тоқсан
Сабақтың нөмірі: 15
Сабақтың тақырыбы:  §80. Шолпанның жұмбақ сырларын ашу
Мақсаты:  Бұл сабақта оқушылар мәтінді оқып, деректер келтіре отырып, дәлелді  жауап береді. Сөйлем ішінде қойылатын тыныс белгілерін (үтірді)  дұрыс қолданады.

Қысқаша тезисті конспект. Белгілі фантаст-жазушы Ж.Сахиевтің  «Шолпандағы өмір»  ғылыми-фантастикалық  шығармасынан үзінді
Әдеби тіл нормалары
	Сөйлем ішінде қойылатын тыныс белгісі – үтір 

	Үтір сөйлемдегі сөздерді немесе сөз тіркестерін бір-бірінен бөлу, ерекшелеу үшін қолданылады. 

	Үтірдің қойылатын орындары

	1. Құрмалас сөйлем құрамындағы жай сөйлемдер жігінде. Мысалы: Үні сондай ашық еді, естіген адам таңғалатын. 
2. Сөйлемнің бірыңғай мүшелерінің арасында. Мысалы: Талап, еңбек, терең ой...
3. Оқшау сөздерге байланысты. Мысалы: Бабамыздың үнісің сен, домбыра.
4. Оңашаланған айқындауыштың екі жағынан. Мысалы: Оларға, дала қырандарына, еркіндік керек.
5. Төл сөзден кейін. Мысалы: «Мен жазбаймын өлеңді ермек үшін», - деді Абай.


Ресурс: 1) 7-сыныпқа арналған «Қазақ тілі» оқулығы, «Арман-ПВ» баспасы, 162-163-беттер, 2017 ж., https://kk.wikipedia.org/wiki/.
Оқушыларға арналған тапсырмалар:
1-тапсырма. Оқылым материалдарының ғылыми фантастика екенін дәлелдейтін деректерді анықтап жазыңдар. 
2-тапсырма. Оқылым мәтініндегі үтірлердің қайсысы қай ережеге сай қолданылғанын анықтап, топтастырып жазыңдар.
Үлгі: Адам шындап ниет етсе, тағдыр оны солай қарай жетелейді. (құрмалас сөйлемге байланысты).
3-тапсырма. Берілген мәтінге қойылмай қалған үтірді қойып жазып, үтірдің не себепті қойылғанын анықтаңдар.
Ежелгі Грекияда қозғалатын 7 дене туралы айтып кеткен. Олар: Күн Меркурий Венера Ай Марс Юпитер және Сатурн. Жер бұл тізімге қосылмады себебі ежелгі гректер Жерді «тіршіліктің ортасы» деп есептеген. 
Кері байланыс: Балалар, бүгінгі сабақтағы жұмыстарың туралы ойларыңды, орындаған тапсырмаларыңды электронды пошта немесе «WhatsApp» мобильді қосымшасы арқылы жіберіңдер. 
Әзірлеуші: Бертлеуова К.А., М.Әуезов атындағы №128 жалпы білім беретін мектептің қазақ тілі мен әдебиеті пәнінің мұғалімі. 

